         ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1694-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	1. Կրթության, գիտության, մշակույթի և սպորտի նախարարություն
	22 Մայիս 2020թ.

	
	Թիվ 01/10.2/12093-20

	1. Նախագծի՝ 2-րդ կետի 2-րդ եթակետում «կառավարության» բառը փոխարինել «վարչապետի» բառով:

	Չի ընդունվել
« Հիմնադրամների մասին» օրենքի 22-րդ հոդվածի 3-րդ մասի համաձայն` Հիմնադրամի հոգաբարձուների խորհուրդը կազմավորվում է կանոնադրությամբ սահմանված կարգով, իսկ եթե կանոնադրությամբ նման կարգ սահմանված չէ, ապա յուրաքանչյուր հիմնադիր հոգաբարձուների խորհրդի մեկ անդամ սկզբունքով: Տվյալ դեպքում, Հիմնադրամի հոգաբարձուների խորհուրդի կազմը ներկայացվում է հենց Հայաստանի Հանրապետության կառավարության հաստատմանը` հաշվի առնելով, որ Նախագծի հավելվածի 35-րդ կետի համաձայն` Հոգաբարձուների խորհրդի կազմը կազմավորում է հիմնադիրը:

	2.  Նախագծի հավելվածի՝
1) 35-րդ կետում «կազմավորում է հիմնադիրը» բառերը փոխարինել «հաստատում է  Հայաստանի Հանրապետության վարչապետը»  բառերով, 
2) 40-րդ կետը ներկայացնել մեկ պարբերությամբ,
3) 45-րդ, 46-րդ և 44-րդ կետերը՝ խորհրդի որոշումների ընդունման մասով, խմբագրել.
4) 42-րդ, 43-րդ և 45-րդ կետերը վերանայել և խմբագրել, նկատի ունենալով, Նախագծի 1-ին կետն ու 2-րդ կետի 2-րդ ենթակետը և «Հիմնադրամների մասին» ՀՀ օրենքի 15-րդ հոդվածի 4-րդ մասը,
5) 59-րդ կետի 1-ին ենթակետից հանել «նախագահի» բառը:
 Միաժամանակ, հայտնում եմ, որ Նախագծի վերնագրում առկա է տեխնիկական վրիպում՝ «ԿԱՌԱՎԱՐՈՒԹՅԱՆ» բառի փոխարեն գրված է «ԿԱՌԱՎԱՐՈՒԹՅՈՒՆ»:
	Չի ընդունվել
Նախագծով Հոգաբարձուների խորհրդի կազմի հաստատման լիազորությունը վերապահվում է հիմնադրին՝ ի դեմս քաղաքացիական պաշտպանության և արտակարգ իրավիճակներում բնակչության պաշտպանության, ինչպես նաև բնածին և մարդածին աղետների ռիսկերի, հետևանքների նվազեցման և վերացման, ապահովման ոլորտներում Կառավարության քաղաքականությունը մշակող և իրականացնող պետական կառավարման համակարգի մարմնի: Միաժամանակ, Նախագծի հավելվածում ընդգրկված դրույթները համապատասխանում են «Հիմնադրամների մասին» օրենքի դրույթներին: Մասնավորապես, Նշված օրենքի 25-րդ հոդվածի 1-ին մասի 8-րդ կետի համաձայն` Հոգաբարձուների խորհրդի  իրավասությանն  է պատկանում` ի թիվս այլնի, հիմնադրամի կանոնադրության մեջ փոփոխություններ և լրացումներ կատարելու, կանոնադրության փոփոխություն, նոր խմբագրությամբ կանոնադրություն հաստատելու մասին որոշումների ընդունումը, եթե կանոնադրությամբ նախատեսված է փոփոխություններ կատարելու հնարավորություն` համապատասխանաբար օրենքի 15-րդ հոդվածի 4-րդ մասը հաշվի առնելու անհրաժեշտությունը բացակայում է, քանի որ վերջինս ընդամենը սահմանում է, որ Հիմնադրամի հիմնադիրները կարող են միաձայն որոշմամբ փոփոխություններ մտցնել հիմնադրամի կանոնադրության մեջ` միաժամանակ նախատեսելով Հիմնադրամի հոգաբարձուների խորհուրդի կողմից կանոնադրությամբ սահմանված կարգով փոփոխություններ մտցնելու հնարավորությունը:

	2. Շրջակա միջավայրի նախարարություն
	26 Մայիս 2020թ.

	
	Թիվ 1/12/5809-2020

	Առաջարկություններ և դիտողություններ չկան:
	 
	 

	3. Էկոնոմիկայի նախարարություն
	2 Հունիսի 2020թ.

	
	Թիվ 01/7184-2020

	1. Նախագծի նախաբանում «10-րդ հոդվածի 4-րդ մասով» բառերը փոխարինել «15-րդ հոդվածի 4-րդ մասով» բառերով:
	Ընդունվել է
Նախագծում կատարվել է համապատասխան փոփոխությունը

	4. Ֆինանսների նախարարություն
	12 Հունիսի 2020թ.

	
	Թիվ 01/11-1/7863-2020

	1. Նախագծով նախատեսվում է «Աղետների ռիսկի նվազեցման ազգային պլատֆորմ» հիմնադրամի հոգաբարձուների խորհրդի կազմում կատարել փոփոխություններ և նվազեցնել պետական մարմինների և պաշտոնատար անձանց մասնակցությունը:
Այդ կապակցությամբ հայտնում ենք, որ «ՀՀ Արտակարգ իրավիճակների նախարարության 2019 թվականի բյուջետային հայտի, աշխատակազմի և համակարգի կազմակերպությունների ֆինանսական կառավարման, հսկողության, գնումների, ներքին աուդիտի, հաշվապահության և առնչվող մյուս համակարգերի քննարկման արդյունքների» համառոտագրի (այսուհետ՝ Համառոտագիր) 1-ին կետի 11-րդ ենթակետի հիման վրա Նախարարությանը հանձնարարվել էր՝
1) ՀՀ քաղաքացիական օրենսգրքի 67-րդ հոդվածի 2-րդ կետի 1-ին ենթակետի և «Հիմնադրամների մասին» օրենքի 25-րդ հոդվածի 1-ին մասի 41-րդ կետի և 34-րդ հոդվածի համաձայն՝ 15-օրյա ժամկետում հրավիրել «Առնապ» հիմնադրամի հոգաբարձուների խորհրդի նիստ՝ օրակարգում ընդգրկելով նշված հիմնադրամի լուծարման պահանջով իրավասու դատարան դիմելու հարցը: Ձեռնարկել անհրաժեշտ միջոցառումներ 2019 թվականի սեպտեմբերի մեկից հիմնադրամի ընթացիկ գործունեությունը կասեցնելու և դրանց ֆինանսական ծախսերը նվազագույնի հասցնելու ուղղությամբ։











2) ՀՀ ֆինանսների նախարարության հետ քննարկել հիմնադրամի միջոցով իրականացվող ծրագրերի նպատակահարմարությունը և դրանց ՀՀ ԱԻՆ համաատասխան ստորաբաժանման կողմից ընդհանուր բյուջետային կանոններով իրականացնելու ընթացակարգը՝ անհրաժեշտության դեպքում ներկայացնելով առաջարկ գործող ընթացակարգերի վերանայման վերաբերյալ: Հիմնադրամի կողմից իրականացվող՝ ՀՀ-ին հասցեագրված դրամաշնորհները արտացոլել պետական բյուջեում:



































3) Դադարեցնել «SOS systems» ՍՊԸ-ի (և նմանօրինակ այլ կազմակերպությունների) կողմից ՀՀ ԱԻՆ համակարգի զարգացման նպատակներով ֆինանսական միջոցների հավաքագրման և բաշխման գործընթացները:
Ելնելով վերոգրյալից՝ առաջարկում ենք առաջնորդվել Համառոտագրի հիման վրա Նախարարությանը տրված հանձնարարականով:
	Ընդունվել է
1. ՀՀ կառավարության կողմից «Աղետների ռիսկի նվազեցման ազգային պլատֆորմ (ԱՌՆԱՊ) հիմնադրամի հիմնադրման անհրաժեշտությունը պայմանավորված է եղել հետևյալ հանգամանքներով`
1) Հայաստանը՝ որպես ՄԱԿ-ի անդամ երկիր, ուներ Հյոգոյի աղետների ռիսկի նվազեցման (ԱՌՆ) գործողությունների շրջանակային ծրագրի և ԱՌՆ Սենդայի գործողությունների ծրագրի իրականացման առումով ստանձնած միջազգային պարտավորություններ,  
2) Հայաստանի հանրապետությունում նման հաստատության ձևավորումը կարևոր էր այն առումով, որ մեր երկրի զարգացման և կառավարման գործընթացներում բացակայում էր ԱՌՆ բաղադրիչը, 
3) բացակայում էր ռիսկերի գիտակցումով պայմանավորված զարգացմանը նպաստող մոտեցումների, մոդելների և միասնական համագործակցային միջավայրը,
4) ԱՌՆ ոլորտի օրենսդրական դաշտի անկատարություն, ԱՌՆ ռազմավարության բացակայություն, ոլորտի դերակատարների պատասխանատվությունների և իրավասությունների հստակեցման անհրաժեշտություն, ԱՌՆ ոլորտում գիտելիքի և կրթության ոչ բավարար մակարդակ, իրազեկման գործընթացի անկատարություն, ԱՌՆ ոլորտում ռեսուրսների ոչ արդյունավետ օգտագործում և այլն: 
Ազգային պլատֆորմը ձևավորվել է Հայաստանում գործող միջազգային, տեղական հասարակական կազմակերպությունների և պետական կառավարման համակարգի համատեղ ջանքերով՝ որպես միասնական հարթակ, որի նպատակն էր՝ օժանդակել ՀՀ-ում աղետների ռիսկի նվազեցման բազմաճյուղ մեխանիզմի հիմնմանը, տեխնածին և տարերային բնույթի արտակարգ իրավիճակների ռիսկի նվազեցմանը, արտակարգ իրավիճակների հնարավոր հետևանքների նվազեցմանն ու վերացմանը:
2. Միաժամանակ, Հիմնադրամի գույքի և ֆինանսական միջոցների ձևավորման՝ Կանոնադրությամբ ամրագրված, աղբյուրներն են.
Հիմնադրամի գույքի և ֆինանսական միջոցների ձևավորման փաստացի հիմնական աղբյուրներն են՝ Կանոնադրության համաձայն, միջազգային կազմակերպությունների հետ համատեղ իրականացվող դրամաշնորհային ծրագրերը և ձեռնարկատիրական գործունեությունից ստացված եկամուտները:
Այսպիսով, ԱՌՆԱՊ հիմնադրամի պահպանման և զարգացման հիմնավորվածությունը պայմանավորված է մի շարք հանգամանքներով, մասնավորապես.
1) Հայաստանը՝ որպես ՄԱԿ-ի անդամ երկիր Հյոգոյի աղետների ռիսկի նվազեցման (ԱՌՆ) գործողությունների շրջանակային ծրագրի և ԱՌՆ Սենդայի գործողությունների ծրագրի իրականացման շրջանակներում ստանձնել է միջազգային պարտավորություն, 
2) պետական լիազոր մարմնի համար գործուն մեխանիզմ է աղետների ռիսկի կառավարման ոլորտում իրականացվող քաղաքականության, ռազմավարությունների և ծրագրերի առաջխաղացման, հիմնական դերակատարների գործունեության և համագործակցության ապահովման, ռեսուրսների մոբիլիզացման ու արդյունավետ օգտագործման համար, զարգացման քաղաքականության, ծրագրերի և պլանավորման մեջ ԱՌՆ ինտեգրման, տեղեկատվության փոխանակման, իրազեկվածության բարձրացման, հետադարձ կապի ապահովման, մոնիթորինգի, դիմակայունության մշակույթի ձևավորման ու զարգացման համար:
3) Հիմնադրամն իրականացնում է ծրագրեր, որոնք անմիջայան ազդեցություն ունեն ռիսկերի նվազեցման, պատրաստվածության և արձագանքման կարողությունների զարգացման գործընթացներում՝ չստանալով որևէ ֆինանսական աջակցություն պետական համակարգից, ներգրավելով միջոցներ, որոնք չէին կարող տրամադրվել պետական կառույցներին: 
4) Տասնամյա գործունեության ընթացքում ստեղծած համագործակցության, կապերի և իրականացրած ծրագրերի արդյունքում միջազգային հարթակներում ԱՌԿ ոլորտում Հայաստանի համար ապահովում է բարձր հեղինակություն,
5) Նվազագույն աշխատակազմով (4 հաստիքային աշխատող) ապահովում է բարձր արդյունավետություն (վերջին 5 տարիների հաշվարկով հիմնադրամի վարչակառավարչական ծախսերը միջինում կազմել են ընդհանուր ծախսերի 6.74%-ը):

3. Հարկ է նաև նշել, որ «SOS systems» ՍՊԸ-ի կողմից ՀՀ ԱԻՆ համակարգի զարգացման նպատակներով ֆինանսական միջոցների հավաքագրման և բաշխման գործընթացը դադարեցված է:

	5. Պաշտպանության նախարարություն
	26 Մայիս 2020թ.

	
	Թիվ ՊՆ/510/1697-2020

	Առաջարկություններ և դիտողություններ չկան:
	Ընդունվել է

	6. Տարածքային կառավարման և ենթակառուցվածքների նախարարություն
	24 Մայիս 2020թ.

	
	Թիվ ՍՊ/19/13861-2020

	Առաջարկություններ և դիտողություններ չկան:
	Ընդունվել է

	7. Արտաքին գործերի նախարարություն
	23 Մայիս 2020թ.

	
	Թիվ 1111/10755-20

	Առաջարկություններ և դիտողություններ չկան:
	Ընդունվել է

	8. Ոստիկանություն
	10 օգոստոսի 2020թ.

	
	Թիվ 1/21/19845-20

	Առաջարկություններ և դիտողություններ չկան:
	Ընդունվել է

	9. Արդարադատության նախարարություն 
	23 Մայիս 2020թ.

	
	Թիվ /27.4/17531-2020

	1. «Հայաստանի Հանրապետության կառավարության 2010 թվականի դեկտեմբերի 2-ի N 1694-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով նախատեսվում է «Աղետների ռիսկի նվազեցման ազգային պլատֆորմ» հիմնադրամի (այսուհետ՝ Հիմնադրամ)  շահառուների փոփոխություն, մինչդեռ «Հիմնադրամների մասին» Հայաստանի Հանրապետության օրենքի (այսուհետ՝ Օրենք) 15-րդ հոդվածի 4-րդ և 5-րդ մասերի պահանջների համաձայն՝ հիմնադրամի նպատակները և շահառուները կարող են փոփոխվել միայն դատարանի որոշմամբ: Այս առումով նախագծի հիշյալ դրույթներն անհրաժեշտ է վերանայել՝ համապատասխանեցնելով Օրենքի պահանջներին:
	Ընդունվել է
Հիմնադրամի շահառուներին վերաբերող դրույթը, որը ներկայացված է Նախագծի հավելվածի 13-րդ կետով, շարադրվել է Հայաստանի Հանրապետության կառավարության 2010 թվականի դեկտեմբերի 2-ի N 1694-Ն որոշման հավելվածի 7-րդ կետին համապատասխան՝ առանց փոփոխության
 

	2. Նախագծի հավելվածի 34-րդ կետով նախատեսվում է Հիմնադրամի հոգաբարձուների խորհրդի քանակական կազմի նվազեցում (18 անդամից՝ 7 անդամ): Հիմնադրամի հոգաբարձուների խորհրդի քանակական կազմի նվազեցում կարող է կատարվել միայն հոգաբարձուների խորհրդի անդամների թափուր տեղերի հաշվին, հակառակ դեպքում նման փոփոխությամբ կդադարեն Հիմնադրամի հոգաբարձուների խորհրդի գործող անդամների լիազորությունները: Օրենքով հիմնադրամի հոգաբարձուների խորհրդի անդամի լիազորությունների դադարման նման հիմք նախատեսված չէ: Օրենքի 23-րդ հոդվածի 2-րդ մասով հիմնադրամի հոգաբարձուների խորհրդի անդամների լիազորությունների դադարման հիմքերը թվարկված են սպառիչ:
		Ընդունվել է
Հիմնադրամի հոգաբարձուների խորհրդի քանակական կազմի փոփոխությունը կատարվում է ՀՀ վարչապետի հանձնարարականի կատարման ապահովման նպատակով: Միաժամանակ, Հիմնադրամի հոգաբարձուների խորհրդի կազմի նվազեցում նախատեսվում է կատարվել հոգաբարձուների խորհրդի անդամների թափուր տեղերի հաշվին:

	3. Առաջարկում ենք վերանայել Հիմնադրամի հոգաբարձուների խորհրդի կազմավորման կարգը, քանի որ Նախագծի հավելվածի 35-րդ կետով սահմանված է, որ հոգաբարձուների խորհրդի կազմը կազմավորում է հիմնադիրը, իսկ 43-րդ կետում սահմանված է, որ խորհրդի անդամը համարվում է ընտրված, եթե նրա կողմից ներկայացվել է խորհրդի կազմում ընդգրկվելու գրավոր համաձայնություն և թեկնածությունը հաստատվել է խորհրդի կողմից: Հետևաբար, եթե հոգաբարձուների խորհրդի անդամները նշանակվելու են հիմնադրի կողմից, ապա անհրաժեշտ է հստակ սահմանել պետական կառավարման մարմնի անվանումը, քանի որ հիմնադիրը Հայաստանի Հանրապետությունն է, իսկ եթե 35-րդ կետով սահմանված դրույթը վերաբերվում է հոգաբարձուների խորհրդի առաջին կազմի ձևավորմանը, ապա 43-րդ կետով սահմանված կարգով՝ հոգաբարձուների խորհրդի կողմից նոր անդամներ նշանակել հնարավոր չի լինի, քանի որ վերը նշված հիմնավորմամբ Օրենքի 23-րդ հոդվածի 2-րդ մասի 4-րդ կետի համաձայն դադարել են Հիմնադրամի հոգաբարձուների խորհրդի բոլոր անդամների լիազորությունները:
	Ընդունվել է
Նախագծում կատարվել է համապատասխան փոփոխություն

	4. Նախագծի հավելվածի 40-րդ կետի համաձայն՝ հոգաբարձուների խորհրդի անդամների լիազորությունների ժամկետ սահմանված չէ:
Հավելվածի 41-րդ կետի համաձայն՝ խորհրդի անդամի լիազորությունը դադարում է լիազորությունների ժամկետի ավարտման դեպքում, մինչդեռ հավելվածով որևէ ժամկետ սահմանված չէ: Այս առումով հիշյալ դրույթն անհրաժեշտ է խմբագրել՝ համապատասխանեցնելով Օրենքի 23-րդ հոդվածի պահանջներին, որոնց համաձայն՝ խորհրդի անդամի լիազորությունը դադարում է լիազորությունների ժամկետի ավարտման դեպքում, եթե կանոնադրությամբ նման ժամկետ սահմանված է:

	Ընդունվել է
Նախագծում կատարվել է համապատասխան փոփոխություն

	5. Նախագծի հավելվածի 45-րդ կետի և 61-րդ կետի 3-րդ ենթակետի դրույթներն անհրաժեշտ է համապատասխանեցնել Օրենքի համապատասխանաբար 24-րդ հոդվածի 2-րդ մասի և 28-րդ հոդվածի 2-րդ մասի 3-րդ կետի դրույթներին:
	Ընդունվել է
Նախագծում կատարվել է համապատասխան փոփոխություն

	6. Նախագծի հավելվածի 52-րդ կետում «48-րդ կետի 8) ենթակետով» բառերն անհրաժեշտ է փոխարինել «48-րդ կետի 8-րդ ենթակետով» բառերով, իսկ «3)», «6)», «7)», «14)» թվերը փոխարինել ««3-րդ», «6-րդ», «7-րդ», «14-րդ» բառերով:
	Ընդունվել է
Նախագծում կատարվել է համապատասխան փոփոխություն

	7. Նախագծի հավելվածի 54-րդ կետից հետո շարադրված պարբերություններն անհրաժեշտ է միավորել 54-րդ կետին և ներկայացնել մեկ կետի տեսքով կամ շարադրել հերթական համար ունեցող կետերի տեսքով:
	Ընդունվել է
Նախագծում կատարվել է համապատասխան փոփոխություն

	8. Նախագծի հավելվածի 18-րդ գլխով սահմանված են հիմնադրամի վերակազմակերպման և լուծարման, իսկ հավելվածի 19-րդ գլխով հիմնադրամի լուծարման կարգի վերաբերյալ դրույթներ: Այս առումով առաջարկում ենք հիմնադրամի լուծարման վերաբերյալ դրույթները նախատեսել հավելվածի 19-րդ գլխում:
	Ընդունվել է
Նախագծում կատարվել է համապատասխան փոփոխություն

	10. Վարչապետի աշխատակազմի պետաիրավական վարչություն
	29 ապրիլի 2021թ.

	
	Թիվ 02/10.19/12641-2021

	1.   Նախագծի ուսումնասիրության արդյունքում կարող ենք փաստել, որ Կառավարություն 2010 թվականի դեկտեմբերի 2-ի N 1694-ն որոշման հավելվածում կատարվող փոփոխությունները և լրացումները համակարգային բնույթ չունեն և դրանք կատարվում են որոշակի դրույթներում՝ առավելապես նպատակ ունենալով նախագիծը համապատասխանեցնել «Հիմնադրամների մասին» ՀՀ օրենքին, որպիսի պարագայում Կառավարության որոշման հավելվածը նոր խմբագրությամբ շարադրելու անհրաժեշտությունը բացակայում է: Միևնույն ժամանակ, նախագծի մի շարք դրույթներ (որպես օրինակ՝ նախագծի հավելվածի 38-րդ, 39-րդ, 60-63-րդ, 72-86-րդ կետերը) «Հիմնադրամների մասին» ՀՀ օրենքի համապատասխան դրույթների տառացի կրկնությունն են, իսկ նախագիծը ավելորդ ծանրաբեռնվածությունից զերծ պահելու անհրաժեշտությունից ելնելով հնարավոր է անհրաժեշտ կարգավորումները սահմանել միայն օրենքի համապատասխան դրույթներին հղումներ կատարելու միջոցով: 
	Մասամբ է ընդունվել
Նախագիծը ավելորդ ծանրաբեռնվածությունից զերծ պահելու նպատակով անհրաժեշտ կարգավորումները սահմանել են օրենքի համապատասխան դրույթներին հղումներ կատարելու միջոցով: 
Միաժամանակ, «Հիմնադրամների մասին» օրենքին համապատասխանեցնելու նպատակով Կառավարություն 2010 թվականի դեկտեմբերի 2-ի N 1694-ն որոշման հավելվածում կատարվում են մի շարք փոփոխություններ՝ այդ թվում խմբագրական բնույթի, և լրացումներ, ուստի անհրաժեշտություն է առաջացել նշված որոշման հավելվածը շարադրել նոր խմբագրությամբ՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 4-րդ մասը:

	2. Նախագծի հիմնավորմամբ նշված է, որ նախագծի ընդունումն ուղղված է նաև Հայաստանի Հանրապետության վարչապետի կողմից տրված բանավոր հանձնարարականի կատարման ապահովմանը, որի համաձայն` պետական մարմինների և պաշտոնատար անձանց մասնակցությունը Կառավարության կողմից հիմնադրված կազմակերպությունների գործունեության ընթացքում պետք է նվազեցվի, մինչդեռ նախագծի հավելվածի 35-րդ կետով առաջարկվում է հիմնադրամի հոգաբարձուների խորհրդի կազմը հաստատելու իրավասությունը ընձեռել քաղաքացիական պաշտպանության և արտակարգ իրավիճակներում բնակչության պաշտպանության, ինչպես նաև բնածին և մարդածին աղետների ռիսկերի, հետևանքների նվազեցման և վերացման, ապահովման ոլորտներում Կառավարության քաղաքականությունը մշակող և իրականացնող պետական կառավարման համակարգի մարմնին, որպիսի պարագայում վարչապետի կողմից տրված բանավոր հանձնարարականի հետապնդած նպատակը կարող է չիրացվել՝ հաշվի առնելով այն հանգամանքը, որ հոգաբարձուների խորհրդի կազմը հաստատող մարմինը կաշկանդված չի լինելու հետագայում խորհրդի կազմում կրկին ներառել պետական մարմինների ներկայացուցիչների:
	Ընդունվել է
Վարչապետի հանձնարարականի ամբողջական կատարման նպատակով՝ Նախագծի հավելվածի 33-րդ կետը լրամշակվել է, ինչի արդյունքով հիմնադրամի հոգաբարձուների խորհրդի կազմում ընդգրկվող անձի համար՝ որպես լրացուցիչ պայման նախատեսվել է՝ ի թիվս այլնի, նաև հանրային ծառայող չհանդիսանալու հանգամանքը, ինչը հնարավորություն չի տալու քաղաքացիական պաշտպանության և արտակարգ իրավիճակներում բնակչության պաշտպանության, ինչպես նաև բնածին և մարդածին աղետների ռիսկերի, հետևանքների նվազեցման և վերացման, ապահովման ոլորտներում Կառավարության քաղաքականությունը մշակող և իրականացնող պետական կառավարման համակարգի մարմնին խորհրդի կազմը հետագայում փոփոխելու դեպքում շեղվել հանձնարարակի հետապնդած նպատակից:

	3. [bookmark: _GoBack]Նախագծի հավելվածի 71-րդ կետի համաձայն՝ հիմնադրամը կարող է լուծարվել Հայաստանի Հանրապետության oրենսդրությամբ սահմանված հիմքերով և կարգով, մինչդեռ «Հիմնադրամների մասին» ՀՀ օրենքով սպառիչ կերպով թվարկված են հիմնադրամի լուծարման հիմքերը, իսկ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝  «օրենսդրություն» հասկացությունը իր մեջ ներառում է նաև ենթաօրենսդրական նորմատիվ իրավական ակտերը:
	Ընդունվել է
Նախագծում կատարվել է համապատասխան փոփոխություն

	11. Վարչապետի աշխատակազմի սոցիալական հարցերի վարչություն
	29 ապրիլի 2021թ.

	
	Թիվ 02/10.19/12641-2021

	1.  Նախագծով հաստատվող հավելվածի (այսուհետ` հավելված) 15-րդ կետի 2-րդ ենթակետի «է» պարբերության համաձայն հիմնադրամի խնդիրներից է արտակարգ իրավիճակներում տուժած բնակչությանն օգնության ցուցաբերումը: Գտնում ենք, որ նշված ձևակերպումը թույլ չի տալիս ամբողջական պատկերացում կազմել, թե հատկապես ինչ օգնության մասին է խոսքը:
	Ընդունվել է
Նախագիծը հավելվածի 15-րդ կետի 2-րդ ենթակետի «է» պարբերության հստակեցման անհրաժեշտությունը բացակայում է, քանի որ «օգնություն» եզրույթն իր մեջ ներառում է ցանկացած տեսակի աջակցություն, որը կարող է ցուցաբերել հիմնադրամը օրենքով սահմնված կարգով արտակարգ իրավիճակներում տուժած բնակչությանը: Տվյալ դեպքում, Նախագծում «օգնություն» եզրույթը հստակեցվել է, ինչի արդյունքում հնարավոր է ամբողջական պատկերացում կազմել այն մասին, որ խոսքը գնում  է ինչպես նյութական, այնպես էլ ոչ նյութական օգնության մասին:

	2. Հավելվածի 33-րդ կետի համաձայն խորհրդի անդամ կարող են լինել 18 տարին լրացած, գործունակ, քաղաքացիական պաշտպանության և արտակարգ իրավիճակներում բնակչության պաշտպանության և (կամ) աղետների ռիսկի կառավարման ոլորտում առնվազն 4 տարվա աշխատանքային ստաժ ունեցող Հայաստանի Հանրապետության քաղաքացիները: Գտնում ենք, որ լրացուցիչ պարզաբանման կարիք ունի այն հարցը, թե արդյոք անհրաժեշտ է 4 տարվա աշխատանքային, թե մասնագիտական փորձ: Բացի այդ, լրացուցիչ հիմնավորման կարիք ունի հատկապես 4 տարվա սահմանաչափի ամրագրումը:
	Ընդունվել է
Նշված հատուկ աշխատանքային ստաժի պահանջը սահմանվել է հաշվի առնելով, որ հիմնադրամի գործունեությունը կապված է առանձնահատուկ ոլորտի հետ, որը կարող պահանջել նաև առանձնահատուկ գիտելիքներ և աշխատանքային փորձ, ինչպես նաև այն հանգամանքը, որ համապատասխան անձինք ընդգրկվելու են հիմնադրամի կառավարման բարձրագույն և հսկողություն իրականացնող մարմնի կազմում: 
Միաժամանակ, Նախագծի 33-րդ կետը փոփոխվել է, ինչի արդյունքում աշխատանքային ստաժի սահմանաչափի վերաբերյալ դրույթը հանվել է:

	3. Հավելվածի 40-րդ և 44-րդ կետերի մեջ առկա է հակասություն. մասնավորապես 40-րդ կետի համաձայն հոգաբարձուների խորհրդի անդամների լիազորությունների ժամկետ սահմանված չէ, մինչդեռ 44-րդ կետում նշվում է, որ հոգաբարձուների խորհրդի անդամն իր լիազորություններն ստանձնում է 4 տարի ժամկետով:
	Ընդունվել է
Նախագծում կատարվել է համապատասխան փոփոխություն

	12. Պետաիրավական նախարարական կոմիտեի նիստի արձանագրություն
	10 Հունիսի 2020թ.

	
	Թիվ ԿԱ/97-2021

	Ֆինանսների նախարարի առաջին տեղակալ Կարեն Բրուտյանն առաջարկեց հետաձգել ու ևս մեկ անգամ քննարկման առարկա դարձնել Պետաիրավական նախարարական կոմիտեի թվականի 2021 հունիսի 8-ի նիստի օրակարգի 1-ին հարցով ներկայացված նախագծի ընդունման նպատակահարմարությունը՝ հաշվի առնելով 2019 թվականի բյուջետային գործընթացի շրջանակներում վարչապետի կողմից տրված հանձնարարականը «Աղետների ռիսկի նվազեցման ազգային պլատֆորմ» հիմնադրամը լուծարելու վերաբերյալ


	Ընդունվել է
 Հիմնադրամի պահպանման և զարգացման հիմնավորվածությունը պայմանավորված է մի շարք հանգամանքներով, մասնավորապես.
1. Հայաստանը՝ որպես ՄԱԿ-ի անդամ երկիր Հյոգոյի աղետների ռիսկի նվազեցման (ԱՌՆ) գործողությունների շրջանակային ծրագրի և ԱՌՆ Սենդայի գործողությունների ծրագրի իրականացման շրջանակներում ստանձնել է միջազգային պարտավորություն,
2. պետական լիազոր մարմնի համար գործուն մեխանիզմ է աղետների ռիսկի կառավարման ոլորտում իրականացվող քաղաքականության, ռազմավարությունների և ծրագրերի առաջխաղացման, հիմնական դերակատարների գործունեության և համագործակցության ապահովման, ռեսուրսների մոբիլիզացման ու արդյունավետ օգտագործման համար, զարգացման քաղաքականության, ծրագրերի և պլանավորման մեջ ԱՌՆ ինտեգրման, տեղեկատվության փոխանակման, իրազեկվածության բարձրացման, հետադարձ կապի ապահովման, մոնիթորինգի, դիմակայունության մշակույթի ձևավորման ու զարգացման համար:
3. Հիմնադրամն իրականացնում է ծրագրեր, որոնք անմիջայան ազդեցություն ունեն ռիսկերի նվազեցման, պատրաստվածության և արձագանքման կարողությունների զարգացման գործընթացներում՝ չստանալով որևէ ֆինանսական աջակցություն պետական համակարգից, ներգրավելով միջոցներ, որոնք չէին կարող տրամադրվել պետական կառույցներին: 
4. Տասնամյա գործունեության ընթացքում ստեղծած համագործակցության, կապերի և իրականացրած ծրագրերի արդյունքում միջազգային հարթակներում ԱՌԿ ոլորտում Հայաստանի համար ապահովում է բարձր հեղինակություն,
5. Նվազագույն աշխատակազմով (4 հաստիքային աշխատող) ապահովում է բարձր արդյունավետություն (վերջին 5 տարիների հաշվարկով հիմնադրամի վարչակառավարչական ծախսերը միջինում կազմել են ընդհանուր ծախսերի 6.74%-ը):



